
  
  

Rapid Fire (करेंट अफेयर्स): 23 अगस्त, 2023

परवनार नदी का मार्ग परिवर्तन
नेवेली लिग्नाइट कॉर्पोरेशन इंडिया लिमिटेड (Neyveli Lignite Corporation India Limited- NLCIL) ) ने आवासों और कृषि क्षेत्रों को बाढ़
से बचाने के लिये परवनार नदी के मार्ग को स्थायी रूप से परिवर्तित करने का कार्य सफलतापूर्वक पूरा कर लिया है, जिससे स्थानीय समुदायों तमिलनाडु और
कृषि सिंचाई में लाभ मिलेगा ।

NLCIL कोयला मंत्रालय के प्रशासनिक नियंत्रण के तहत एक नवरत्न कंपनी है जो केंद्रीय सार्वजनिक क्षेत्र उपक्रम के अधीन आती
है।
परवनार नदी बेसिन एक पत्ते के आकार का नदी बेसिन है जोतमिलनाडु के कुड्डलोर ज़िले में स्थित है और तमिलनाडु का दूसरा सबसे छोटा नदी
बेसिन है।
परवनार नदी सदानीरा नदी नहीं है और मौसमी एवं अल्पकालिक है (केवल थोड़े समय के लिये उपयोग की जाती है)।

 // 

भारत-फिलीपींस के बीच समुद्री सहयोग बढ़ाने हेतु समझौते पर हस्ताक्षर
भारतीय तटरक्षक बल ने समुद्री सहयोग बढ़ाने पर फिलीपीन तटरक्षक (Philippine Coast Guard- PCG) के साथ एक समझौता ज्ञापन
(Memorandum of Understanding- MoU) पर हस्ताक्षर किये हैं।
इस समझौता ज्ञापन का उद्देश्य समुद्री कानून प्रवर्तन (Maritime Law Enforcement- MLE), समुद्री खोज और बचाव

(M-SAR) तथा समुद्री प्रदूषण प्रतिक्रिया (Marine Pollution Response- MPR) के क्षेत्र में दोनों तटरक्षक संगठनों के बीच पेशेवर
भागीदारी को बढ़ाना है।

इस समझौता ज्ञापन के कार्यान्वयन से सुरक्षित, संरक्षित और स्वच्छ समुद्र सुनिश्चित करने के लिये दोनों देशों के बीच द्विपक्षीय
समुद्री सहयोग बढ़ेगा। 

भारत और फिलीपींस इंडो-पैसिफिक क्षेत्र में दो लोकतांत्रिक देश हैं जो इंडो-पैसिफिक (Indo-Pacific) के प्रति एक साझा
दृष्टिकोण साझा करते हैं तथा एक स्वतंत्र, खुले एवं स्थिर क्षेत्र के महत्त्व पर ज़ोर देते हैं।

और पढ़ें… भारत-फिलीपींस संबंध

विषाक्त स्त्रीत्व
विषाक्त स्त्रीत्व, विषाक्त पुरुषत्व के प्रतिरूप में उभरा, जिसे पहली बार वर्ष 1980 के दशक में मिथोपोएटिक पुरुष आंदोलन के दौरान शेफर्ड ब्लिस द्वारा
पेश किया गया था।

विषाक्त स्त्रीत्व सामाजिक अपेक्षाओं पर ज़ोर देता है जो महिलाओं को विनम्र भूमिकाओं तक सीमित करता है, आंतरिक रूप से स्त्रीद्वेष को बढ़ावा
देता है।

इसे लैंगिक भूमिकाओं को लेकर सामाजिक अपेक्षाओं के परिणाम के रूप में देखा जाता है, जो महिलाओं को पुरुष प्रभुत्व को कायम रखने
वाले विनम्र पदों पर रहने के लिये मज़बूर करता है।
यह आंतरिक स्त्रीद्वेष महिलाओं को जीवित रहने के लिये आक्रामकता और लिंगवादी व्यवहार को सहन करने के लिये मज़बूर करता है।

एक अन्य दृष्टिकोण विषाक्त स्त्रीत्व को पितृसत्तात्मक व्यवस्था के भीतर महिलाओं को अधिकार प्राप्त करने की रणनीति के रूप में
देखता है।

इसमें बाह्य रूप से शक्तिहीन दिखते हुए नियंत्रण हासिल करने के लिये चालाकी का उपयोग करना या स्वयं को पीड़ित के रूप में चित्रित

करना शामिल हो सकता है।

स्टॉकहोम सिंड्रोम
स्टॉकहोम सिंड्रोम एक मनोवैज्ञानिक घटना है जो तब घटित होती है जबबंधक बनाए गए या दुर्व्यवहार के शिकार लोगों में बंधक बनाने वालों
या दुर्व्यवहार करने वालों के प्रति सकारात्मक भावनाएँ विकसित और अधिकारियों या उन्हें भागने में मदद करने वाले किसी भी व्यक्ति के प्रति
नकारात्मक भावनाएँ विकसित होती हैं।
यह शब्द वर्ष 1973 में स्टॉकहोम, स्वीडन में एक बैंक डकैती के बाद गढ़ा गया था, जब चार बंधक बनाए गए लोगों ने उन्हें बंधक बनाने वालों के
खिलाफ गवाही देने से इनकार कर दिया था और यहाँ तक कि उनके बचाव के लिये धन भी जुटाया था।

स्टॉकहोम सिंड्रोम एक मान्यता प्राप्त मानसिक विकार नहीं है, बल्कि एक मुकाबला तंत्र है जिसका उपयोग कुछ लोग दर्दनाक स्थिति
से निपटने के लिये करते हैं।

ऐसा माना जाता है कि यह शक्ति असंतुलन, भावनात्मक अलगाव, दयालुता के लिये आभार और जीवित रहने की प्रवृत्ति जैसे कारकों के संयोजन
का परिणाम है।

